
Аалҷы килзе 



Пу сöстернi ÿгрен салыңар. 
 

Аарлап –saygı duyarak; чахсы кöңнiлiг – іyi ruh halli, 

доброжелательно; хығыртхан – çağırtılan; хонҷыхтар – 

komşular; родтың улии – soyun en büyüğü; тура ээзi – ev 

sahibi; тулуп – іkram etmekiçin yemekler (armağan, hediye). 



1. Текстті тӱрк тіліне тілбестеңер. 

Ибзер кiрген ноо даа кiзiнi 

пiстiң чон, аарлап, чахсы 

кöңнiлiг удурлапча. Чайғыда 

аалҷаа айран сузып 

читiрчелер, хысхыда, тiзең, - 

абыртхы. 

Хайзы чирдең килдiң, кем 

полчазың, хайдағ кирекнең 

кiрдiң пiссер тiп сурбинчалар. 

Аның туған-чағыннарының 

хазиин сурчалар. 



Иб ээзi хабарласхан 

туста, ипчiзi столға 

талғаннығ табах, хайах 

турғызып, аалҷыны, тамах 

сынап кöрiңер тiп, 

хығырча. Аалҷы ÿр 

полыбысса, иб ээзi ÿгре 

хайнатча алай ит хаарча. 



Öнетiн хығыртхан аалҷы килзе, 

аның адын алай машиназын 

орнына турғызып, удурлапчалар. 

Иб ээзi олғаннарын 

хонҷыхтарынзар, туған-

чағыннарзар хығыртыға ысча. Ол 

туста ипчi кiзi стол тимнепче.  Ас-

тамахтың пайы столға салылча: 

иттiг ÿгре алай мÿн, хаарған ит, 

оох халас, öрiңме, потхы, аннаң 

даа пасха нимелер. Хығыртхан 

аалҷы алай ыраххы чирдең 

туған-чағын чиде тÿссе, öнетiн 

мал сохчалар. Анаң родтың улии 

алай тура ээзi иттiг улуғ типсiнi, 

стол ÿстÿне кöдiрiп, кÿн чолынҷа 

айландырча, прай чÿреенең 

алғыстапча. 



Аалҷының палаларын чир столына одыртчалар, оларға ідӧк 

ӱгре, ит пирчелер паза ӧнетін олғаннарға тимнелген 

чиистернең сыйлапчалар. 

Пурунғыдаң сығар хакас чонында тулуптығ ааллап чӧрер 

кибір пар. 

Аалҷы нанчатса, ағаа даа тулуп тимнеп пирчелер. Тулупха 

мал идiн, оох халас сарығ хайах, хуруғ талған паза аннаң даа 

пасхаларын сухчалар. 



Мындағ тулупты (ас-тамахтығ сӱӱмек) мының алнында наа 

тӧреен пызоның теерінең итчеңнер. Пазын, азахтарын паза 

хузуруғын кизібісчеңнер. Соонаң теерні истеҷеңнер. Аны чахсы 

еңңер — чуғҷаңнар, анаң хатап теер нымзах полғанҷа теере 

истеҷеңнер. Аның сонаң аны хыриларын сӱӱмек оңдайынаң 

тігібісчеңнер. Пір сӧбіренің андағ нинҷе-де сӱӱмек полҷаң — 

итке, халасха паза аннаң даа пасха нимелерге. 

Орай кӱскӱде, хысхыда, ирте часхыда мындағ сӱӱмектерзер 

ит кизектерін, тоортхан хан, харта, хыйма саҷаңнар. 

Пасха сӱӱмектерге — аймах-пасха халастарны алай ба 

хайылдырған хайахты, талғанны паза аннаң даа пасха 

нимелерні.   

 



Сағамғы туста андағ сӱӱмектер итпинчелер. Че аллап 

парчатса тулуп апарар, алай аалҷыны ӱдесчетсе, тулуп пирер 

кибір халған. Тулуптың істінзер салар ас-тамах таа алыс 

парған. Кӧзідімге алза, городтаң аалап парчатхан кізі аалда чох 

ас-тамахты апарча (аймах-пасха тадылығ нимелер, фрукттар 

паза аннаң пасха). Аалдаң, тізең, ит, хайах, ӧріңме, сӱт, талған, 

аарчы сал пирчелер. 



2. Сурығларға нандырыңар. 
 

1) Тураа кiрген кiзiнi хайди удурлапча пiстiң чон? 

2) Тураа кiрген кiзiдең хайдағ сурығларны сурарға чарапча 

паза чарабинча? 

3) Хайди удурлапчалар öнетiн хығыртхан аалҷыны? 

4) Ниме столға салчалар? 

5) Кем алғыс сöзiн чоохтапча? 

6) Нанчатхан аалҷаа тулупха ниме салчалар? 



3. Пос чирлерге киректелчеткен хозымнар 

кире пас салынар. 
 

1) Иб____ кiрген ноо даа кiзi___ пiс___ чон, аарлап, чахсы кöңнiлiг 

удурлапча. 

2) Хайзы чир___ кил___, кем полча___, хайдағ кирек___ кiр___ 

пiс___ тiп сурбинчалар. 

3) Аалҷы ÿр полыбыс__, иб ээзi ÿгре хайнат___ алай ит хаар___. 

4) Иб ээзi олғаннарын хонҷыхтарын___, туған-чағыннар___ 

хығыртығ___ ыс___. 

5) Хығырт___ аалҷы алай ырах___ чир___ туған-чағын чиде 

тÿс___, öнетiн мал сох_________. 

6) Анаң род___ улии алай тура ээзi ит___ улуғ типсi___, стол 

ÿстÿне кöдiр___, кÿн чолынҷа айландыр___, прай чÿрее____ 

алғыстап___. 

